SOALAN NO. 77
PEMBERITAHUAN PERTANYAAN  BAGI JAWAPAN LISAN MESYUARAT PERTAMA, DEWAN NEGARA
PENGGAL KETIGA, PARLIMEN KETIGA BELAS
PERTANYAAN
:
JAWAB  LISAN

DARIPADA        :
TUAN CHIA SONG CHENG
TARIKH

: 
22 APRIL 2015 (RABU)

SOALAN 

:
Tuan Chia Song Cheng minta MENTERI PEMBANGUNAN WANITA, KELUARGA DAN MASYARAKAT menyatakan apakah usaha Kementerian untuk mengurangkan persepsi stereotaip dan diskriminasi terhadap golongan wanita dalam peluang pekerjaan dan mendapat gaji setimpal dengan pekerjaan yang dilakukan.  

JAWAPAN :  YB DATO’ SRI ROHANI ABDUL KARIM, MENTERI KEMENTERIAN PEMBANGUNAN WANITA, KELUARGA DAN MASYARAKAT, MALAYSIA
Tuan Yang Dipertua,
Memang tidak dinafikan masalah persepsi stereotaip dan diskriminasi terhadap golongan wanita wujud bukan di Malaysia tetapi di negara-negara maju seperti USA dan United Kingdom. Masalah ini berlaku akibat budaya masyarakat mengenai peranan dan keupayaan wanita-wanita dan proses sosialisasi wanita yang menyemaikan persepsi rendah wanita vis-a-vis lelaki. 
Sehubungan ini, Kerajaan telah meminda perkara 8(2) Perlembagaan Persekutuan pada tahun 2001 yang menetapkan bahawa tiada diskriminasi berdasarkan gender. Pindaan ini merupakan komitmen negara ke arah memastikan tiada sebarang diskriminasi berlaku terhadap wanita dan lelaki. Selain daripada itu, Dasar  Wanita Negara yang digubal seterusnya menjamin pembangunan dan pengupayaan wanita dengan mengarusperdanakan kepentingan wanita untuk mencapai potensi mereka sepenuhnya dalam perancangan dan pembangunan negara demi mencapai kesaksamaan gender. 
Kementerian ini berpendapat bahawa isu stereotype dan persepsi kepada kaum wanita dari sudut kebolehan memimpin kini semakin berkurangan. Ini dapat dilihat  dari sudut kedudukan wanita dalam kepimpinan pada hari ini dan ramai wanita kini menjawat jawatan yang penting dalam sektor  yang sebelum ini didominasi oleh golongan lelaki seperti perbankan, ekonomi dan perniagaan. Dalam sektor awam, kini terdapat seramai 8 orang Ketua Setiausaha Kementerian merupakan daripada golongan wanita dan 23 orang Ketua-ketua Pengarah Jabatan Persekutuan wanita. Dalam Sektor Korporat, terdapat juga seramai 123 orang Ahli Lembaga Pengarah Wanita di Syarikat Menteri Kewangan Diperbadankan (MKD), dan 29.5% daripada Ahli Lembaga Pengarah syarikat yang berdaftar dengan Suruhanjaya Syarikat Malaysia (SSM) adalah wanita. 

Tuan Yang Dipertua, 

KPWKM melalui Jabatan Pembangunan Wanita (JPW) secara berterusan melaksanakan program-program kesedaran kepada kesaksamaan gender termasuk yang khusus untuk menangani keganasan terhadap wanita.  Antara program yang dilaksanakan adalah Program Literasi Undang-Undang, Wanita Anti Jenayah (WAJA), Pengurusan Emosi dan bimbingan dan kaunseling kepada yang memerlukan. Seminar kepekaan gender juga dijalankan dengan memfokus kepada pelajar IPT, pengamal media dan penjawat awam.
Jawapan disediakan oleh:
1) Nama
:
Affriza Othman Ariff
2) Jawatan
:
Penolong Setiausaha
3) Bahagian
:
Bahagian Dasar, KPWKM
4) No. Tel.
:
03-8323 1292 / 019-699 6276
Jawapan disemak (1) oleh:
1) Nama
:
Farah Kareena Hadenan  

2) Jawatan
:
Ketua Penolong Setiausaha 

3) Bahagian
:
Bahagian Dasar, KPWKM
4) No. Tel.
:
03-8323 1330/ 019-653 7273
Jawapan disemak (2) oleh:
1) Nama
:
Dr. Waitchalla R.R.V. Suppiah
2) Jawatan
:
Setiausaha Baha
gian Dasar


3) No. Tel.
:
03-8323 1300 / 019-264 0068
Jawapan disemak (3) oleh:
1) Nama
:  
Encik Wee Beng Ee
2) Jawatan
:
Timbalan Ketua Setiausaha (Strategik), KPWKM 

3) No. Tel.     
:  
03-8323 1004 / 012-372 8112
MAKLUMAT TAMBAHAN 
Program Kesejahteraan Emosi

· Bagi  menangani isu keganasan dalam keluarga, Kementerian melalui Jabatan Pembangunan Wanita (JPW) telah melaksanakan Program Kesejahteraan Emosi “Bridge To A Better Life”.  Program ini bertujuan untuk memberi pendedahan mengenai pendekatan humanistik, kemahiran asas kaunseling, psikologi pengurusan keluarga dan teknik pengurusan emosi yang berkesan. Seramai 4,533 peserta telah hadir dalam program ini sejak diperkenalkan pada tahun 2009 di seluruh negara. Selain itu, program ini dapat memberi kesedaran kepada keluarga agar sentiasa berkongsi masalah.

· Seminar Menangani Keganasan Terhadap Wanita (WAJA) dan  Seminar Bicara Gender : Literasi Undang-undang (LUU) 

Seminar Wanita Anti Jenayah (WAJA) dilaksanakan untuk meningkatkan pengetahuan, kesedaran dan advokasi kepada masyarakat mengenai isu-isu keganasan yang di mana wanita dijadikan mangsa seperti keganasan rumah tangga, keldai dadah, eksplotasi dalam siber, gangguan seksual, pemerdagangan manusia dan lain-lain. Selain itu, program berbentuk praktikal iaitu demontrasi menyelamatkan diri juga dilaksanakan bertujuan untuk memberi pendedahan kepada peserta mengenai langkah-langkah untuk menyelamatkan diri daripada menjadi mangsa keganasan.

Program ini dilaksanakan di peringkat negeri sejak 2012 dan sehingga 2014 seramai 49,078 orang telah menyertai program ini. Pada tahun 2014, Kementerian telah melaksanakan Seminar WAJA khusus untuk kaum lelaki. Program ini telah dilaksanakan di dua buah Negeri iaitu  di Johor dan Pulau Pinang dengan penyertaan seramai 600 orang lelaki. 

Program Seminar Literasi Undang-Undang (LUU) dilaksanakan untuk memberi pengetahuan dan kesedaran kepada masyarakat mengenai hak-hak mereka dalam perkahwinan seperti Isu-isu tuntutan nafkah, hak penjagaan anak, harta sepencarian, poligami dan sebagainya. Sejak program ini diperkenalkan pada tahun 2009 sehingga 2014, seramai 13,606 orang peserta di seluruh negara telah menyertai dan memperolehi kesedaran dalam program tersebut. 

Pada tahun 2013, Seminar LUU  telah dilaksanakan khusus untuk kaum lelaki di Putrajaya dengan penyertaan seramai 515 orang lelaki.

Strategi yang berbentuk pencegahan dan advokasi bagi memberi kesedaran kepada masyarakat khususnya golongan wanita telah dilaksanakan melalui pendekatan Strategi Lautan Biru Kebangsaan (NBOS) dengan melibatkan Jabatan Kehakiman Syariah Malaysia, Jabatan Kemajuan Islam Malaysia (JAKIM), Jabatan Pendaftaran Negara (JPN), Polis DiRaja Malaysia (PDRM), AMANITA (Peace Lady), Unit One Stop Crisis Centre (OSCC) di Hospital, Institut Pengajian Tinggi Awam dan Swasta dan Pertubuhan Bukan Kerajaan seperti Women’s Aid Organisation (WAO), Women Crisis Centre (WCC),  Majlis Kebangsaan Pertubuhan-pertubuhan Wanita Malaysia (NCWO), All Women Action Society Malaysia (AWAM) dan lain-lain.
· Seminar Kepekaan Gender (2010)
Seminar Kepekaan Gender di peringkat sekolah telah dilaksanakan pada tahun 2010 dengan kerjasama Kementerian Pelajaran Malaysia.Seminar ini bertujuan untuk memberi pendedahan mengenai kesaksamaan gender, perspektif dan peranan gender dalam masyarakat dan menekankan nilai-nilai menghormati kaum wanita. Seramai 2,115 orang pelajar telah terlibat dalam menjayakan program ini. 
· Seminar Kepekaan Gender Kepada Pelajar IPT (2012)

Seminar Kepekaan Gender Kepada Pelajar IPT telah dilaksanakan pada tahun 2012. Para pelajar didedahkan dengan isu-isu berkaitan gender daripada peringkat awal lagi. Objektif seminar ini adalah untuk:

I. Meningkatkan ilmu dan pengetahuan peserta mengenai kepentingan gender dalam pentadbiran Kerajaan, sistem pendidikan dan pembangunan negara; dan

II. Menyebarluas maklumat berkenaan kesaksamaan gender kepada para pelajar dan kakitangan institusi pengajian tinggi.

Pencapaian

Ia telah dilaksanakan pada tahun 2012 melibatkan 350 pelajar dengan kos perbelanjaan sebanyak RM50,000. 

· Seminar Kepekaan Gender Kepada Pengamal Media (2013)
Seminar Kepekaan Gender Kepada Pengamal Media telah dilaksanakan pada 3 Disember 2013. Ia melibatkan pengamal media di pelbagai peringkat dalam lingkungan 200 orang dengan perbelanjaan sebanyak RM20,000.00.
Objektif seminar ini adalah untuk:

I. Meningkatkan kesedaran mengenai peluang dan cabaran pekerjaan di sektor korporat media serta kepekaan gender dan hak asasi manusia agar pengamal media mendapat satu perspektif baru yang lebih segar untuk memaparkan imej wanita dalam media tempatan;
II. Menggarap komitmen dan sumbangan pihak media dalam memupuk imej wanita yang positif, tidak memanipulasikan wanita dan menyemai sikap menghormati wanita. 

